
Лідэр Руху "За свабоду", кандыдат у прэзыдэнты 
на выбарах 2006 году, Аляксандара Мілінкевіч.

Спадае дурман перадвыбарчых абяцанак рэжыму, 
усё больш людзей усьведамляюць глыбіню сыстэмнага 
крызісу, у якім знаходзіцца краіна. Павальна 
растуць цэны, якія ўжо "зьелі" ўсе дасьнежаньскія 
падвышкі заробкаў, стыпэндыяў ды пэнсіяў. А 
ўлада зноў заганяе дзяржаву ў стан ізаляцыі 
ад цывілізаванага сьвету і працягвае кампанію 
дзяржаўнага тэрору супраць дэмакратычнай часткі 
грамадзтва. Пагроза страты спачатку эканамічнай, 
а пазьней і палітычнай незалежнасьці па-ранейшаму 
вісіць над Беларусьсю. 

Наш народ усё больш становіцца закладнікам 
хваравітай спробы ўтрымацца ля ўлады любым коштам 
з боку аднаго чалавека, якому даўно пара на 
адпачынак. Мадэль, пабудаваная ім, ня мае ніякіх 
пэрспэктыў. Краіне як паветра патрэбныя перамены.

Ці можа сёньня дэмакратычная апазыцыя захапіць 
палітычную ініцыятыву і пакласьці канец рэжыму, 
заняпад якога бачны нават школьнікам? Не, пакуль 
ня можа. Але яна здольная гэта зрабіць пры ўмове, 
што выпрацуе прывабнае, зразумелае і пераканаўчае 
для бальшыні беларусаў бачаньне краіны і будзе 
па-сапраўднаму народнай.

Сёньняшні стан рэчаў у апазыцыі можна акрэсьліць 
як ашаломленасьць, пахмельле пасьля эўфарыі 
ды ілюзій і пэўную дэзарыентацыю. Да гэтага, 
у прыватнасьці, спрычыніліся далёка ня лепшыя 
паводзіны некаторых саманадзейлівых лідэраў, якія, 
з розных  прычын, своеасабліва павялі сябе ў час 
выпрабаваньняў.  Ашаломленасьць, пахмельле пасьля 
эўфарыі ды ілюзій і дэзарыентацыя.Па-чалавечы, 
гуманістычна, можна і трэба зразумець, дараваць 
ім, але палітычна плянка заўсёды павінна быць 
высокай — гэта ў інтарэсах нашага народа і будучыні 
краіны. Бо заніжаная плянка вядзе да дэградацыі ды 
ўсёдаравальнасьці. А ў палітыцы трэба навучыцца 
адказваць за свае заявы, дзеяньні, хаўрусы ды 
сродкі, якія атрымліваеш, асабліва калі яны зь 
"невядомых" крыніцаў і іхняя задача — наняць 
палітычных шабашнікаў на цьмяныя эгаістычныя або 
небеларускія мэты.

Чаму так атрымалася, што дэмакратычная апазыцыя 
знаходзіцца, мякка кажучы, ня ў лепшым стане? Ці 
дазволіла кампанія прэзыдэнцкіх выбараў павялічыць 
шэрагі нашых актыўных прыхільнікаў? Ці адпавядае 
стан апазыцыі чаканьням нашых цьвёрдых і ня вельмі 
прыхільнікаў? Адказ, на жаль, адназначны — не.

Сытуацыя 2006 году таксама была няпростай, але 
іншай. Жорсткі перасьлед у час збору подпісаў і 
агітацыі. Галоўныя сілавікі па БТ папярэджвалі, 
што будуць разглядаць Плошчу як збор тэрарыстаў. 
Адміністрацыйных арыштаў, звальненьняў з працы 
і выключэньняў з унівэрсытэтаў тады было значна 
болей, чым цяпер. Апазыцыя, як і ў 2001-м, вылучыла 

Час пазытыўнай альтэрнатывы 

адзінага кандыдата. Што праўда, вельмі позна, 
меней чым за паўгода да дня выбараў. І аб’яднаньне 
было няпоўным. Частка дэлегатаў не прызнала 
рашэньне Кангрэсу дэмсілаў. А прэтэнзіі на ролю 
"трэцяй" сілы ўрэшце зьвяліся нават да прапановаў 
большага радыкалізму ў дзеяньнях, каб знайсьці 
хоць якуюсьці нішу. Але ўсё ж каманда "адзінага" 
налічвала больш за пяць тысяч актывістаў, і яны 
актыўна адпрацавалі ў абсалютнай большасьці 
раёнаў. 

Плошча была магутнай — па-над 30 тысяч мужных 
грамадзянаў. Галоўнае — быў адзіны сцэнар. На 
ўсіх сходах і на тэлебачаньні я казаў: "Рэальных 
выбараў няма, у дзень галасаваньня — на Плошчу. 
Абяцаю, што яна будзе мірнай". Мы ведалі, што 
толькі мірная Плошча мае шанец на прыход новых 
людзей, і не плянавалі паходы па горадзе. 

Бо толькі мірная Плошча давала шанцы на 
прагрэсію колькасьці маніфэстантаў у наступныя 
дні і на пераможны вынік. Чаму гэтак ня сталася — 
асобная тэма для аналізу на пэрспэктыву ў межах 
работы над памылкамі.

Старыя партыйныя кіраўнікі сказалі: "Нам не 
патрэбны адзіны лідэр, мы ўсе лідэры" 

Тым ня менш пасьля тых выбараў у большасьці 
дэмакратаў не было пачуцьця паразы. Мы даказалі, 
што ёсьць свабодная Беларусь. Была вера, што 
гэта толькі першая стратэгічная прыступка для 
Аб’яднаных дэмакратычных сілаў. 

Дзякуючы Плошчы паўсталі БЕЛСАТ і радыё "Рацыя". 
У 2006-м быў адзіны сцэнар. Была заснавана 
польская праграма падтрымкі рэпрэсаваных студэнтаў 
імя К.Каліноўскага. Практычна ўсе адлічаныя "за 
палітыку" з ВНУ атрымалі магчымасьць працягнуць 
навучаньне ва ўнівэрсытэтах сямі краінаў Эўропы. 
Гэта разбурала страх у моладзі. Што праўда, значна 
меншымі былі нашыя посьпехі па працаўладкаваньні 
палітычных беспрацоўных у Польшчы і ў нашай краіне. 

Мы спрабавалі аб’яднаць у дзейнасьці шматлікіх 

Міжнародны дзень роднай мовы, міжнародны дзень 
матчынай мовы – адмысловы дзень абвешчаны на 30-й 
сесii ЮНЭСКА па прапанове Бангладэш (1999). Мае 
на мэце заахвочванне лінгвістычнай разнастайнасці 
і шматмоўнай адукацыі, а таксама спрыянне 
ўсведамленню моўных і культурных традыцый, якія 
грунтуюцца на ўзаемаразуменні, талерантнасці і 

21 ЛЮТАГА – ДЗЕНЬ РОДНАЙ МОВЫ
дыялогу. Дзень святкавання – 21 лютага быў абра-
ны таму, што ў гэты дзень у 1952 загінулі пяць 
студэнтаў, якія змагаліся за наданне мове бангла 
статусу дзяржаўнай у тагачасным Пакістане, усход-
няя частка якога пазней стала незалежнай дзяржа-
вай Бангладэш.

Станіслаў Суднік

19 снежня 2010 года на выбарах прэзыдэнта 
Беларусі А.Лукашэнка чацьвёрты раз быў прэтэндэн-
там на гэту пасаду, што для цывілізаваных краінаў 
зьяўляецца паказчыкам дрэннага тону. Былі яшчэ 
9 кандыдатаў, якія заяўлялі пра сваю нязгоду з 
палітыкай Лукашэнкі.

Увечары 19 снежня каля 40 тысячаў грамадзян 
краіны выйшлі ў цэнтар сталіцы каб засведчыць 
сваю нязгоду з тым, як лічыліся галасы на выбар-
чых участках. Каманды кандыдатаў разам з самімі 
кандыдатамі й іх даверанымі асобамі  таксама былі 
там.

Мірная пратэстная акцыя была разагнаная 
супрацоўнікамі міліцыі велімі жорстка. Тыся-
чы людзей былі жорстка збітыя. Каля 700 чала-
век былі затрыманыя і пасаджаныя ў турму. Бы-
лыя супернікі Лукашэнкі – кандыдаты на пасаду 
прэзідэнта – таксама атрымалі па галаве і ніжэй, 
былі затрыманыя і утрымлівалісь у няволі. На крыві 
сваіх апанентаў пачаўся чацьвёрты тэрмін першага 
прэзідэнта Беларусі.

Што паклікала людзей на вуліцы? Гэта тыся-
чы грубых парушэнняў выбарчага заканадаўства. 
Аналіз гэтых парушэнняў дазваляе зрабіць высно-
ву, што мінулыя выбары не былі справедлівымі і 
свабоднымі, а афіцыйныя вынікі выбараў не ад-
павядаюць сапраўднаму волевыяўленню беларуска-
га народа.

Пры справядлівым і адкрытым падліку галасоў Лу-
кашэнка не мог перамагчы ў першым туры. Але ўлада 
ўсё зрабіла для чарговай элегантнай перамогі. У 
выбарчыя камісіі не былі ўключаныя прадстаўнікі 
незалежных грамадскіх і палітычных арганізацый. 
Амаль усе сябры камісіі былі з адной арганізацыі 

Ці перамог Лукашэнка на выбарах 19 снежня?
(установы) і старшынём камісіі быў непасрэдны 
кіраўнік, што дазваляла кіраваць сябрамі камісій. 
Працоўных, студэнтаў, жыхароў інтэрнатаў прымушалі 
галасаваць датэрмінова. Датэрміновае галасаванне 
праводзілася 5 дзён, калі скрыні для галасаван-
ня былі па-за кантролем сябраў выбарчых камісій 
і назіральнікаў. Падчас падліку галасаў большасць 
назіральнікаў не маглі дакладна бачыць, за каго 
аддадзены голас выбаршчыка, сядзелі за 5-10 метраў 
ад стала, дзе падлічвалі галасы. Назіральніка 
адзначалі факты, калі галасы не лічылі, а ў пра-
таколы запіскалі раней даведзеныя лічбы. Цэнтраль-
ная выбарчая камісія ігнаравала тысячы скрагаў 
назіральнікаў на парушэнні заканадаўства ці да-
вала адпіскі.  

Але на некаторых участках незалежныя назіральнікі 
і сябры камісій атрымалі сапраўдныя вынікі паліку 
галасоў. І што атрымалася? Лукашэнка не набіраў 
50% у першым туры галасавання. Некатрыя прыклады. 
Участак №49 Ленінскага раёну Менску – за Лукашэнку 
39,29% выбаршчыкаў,  участак №59 Ленінскага раёну 
Менску – 37,17%; участак №9 Першамайскага раёну 
Менску – 40,62% і такіх часткаў шмат. Гэтыя дад-
зеныя дазваляюць  казаць, што Лукашэнка сапраўды 
мог не атрымаць 50% падтрымкі ў першым туры! 

Каб схаваць праўду пра сапраўдныя вынікі выбараў 
улада кінула людзей ў турмы, завяла крымінальныя 
справы за “перавароты”, праводзіць рэпрэсіі, пе-
ратрусы на кватэрах і офісах, праводзіць нахаб-
ную прапаганду праз свае газэты і тэлебачанне. 
Улада дабіваецца, каб паўсюль былі страх і мана. 
Але грамадзяне Беларусі ведаюць праўду, і гэтай 
праўды баіцца ўлада. Лукашэнка не перамог!

Партыя БНФ вядзе бестэрміновую акцыю дзеля вы-
зваленьня палітычных вязьняў з-за кратаў КДБ. 
Мы зьбіраем подпісы пад хадайніцтвамі ў праку-
ратуру аб зьмяненьні зьняволеным меры стрымань-
ня і вызваленьні іх з-пад варты да суду. Працэ-
дура вызваленьня праз паручальніцтва прадуглед-
жаная беларускім заканадаўствам. Яна зьяўляецца 
абсалютна легальным і моцным спосабам выразіць 
вашую асабістую салідарнасьць з кожным з вязьняў 
і паспрыяць яго хутчэйшаму вяртаньню на волю. 
Наяўнасьць вялікай колькасьці людзей, якія па-
ручаюцца за зьняволеных дасьць выразны сыгнал і 

Салідарнасьць са зьняволенымі!
Беларусі і міжнароднай супольнасьці аб стаўленьні 
беларускага грамадзтва да рэпрэсіяў. Падпісваць 
хадайніцтва, якія потым будуць перадавацца намі ў 
пракуратуру, вы зможаце ў цэнтральным офісе Партыі 
БНФ (г. Менск, пр. Машэрава 8, тэл.017-2845012) 
і ва ўсіх рэгіянальных офісах. 

Віцебск – Кузьняцоў Аляксандар (044) 713 22 00
Наваполацак – Кунцэвіч Уладзімір (029) 657 77 90
Полацак  – Сом Лера (029) 510 91 06
Ворша – Шутаў Аляксандар (029) 715 45 42
Гарадок – Аўтухоў Леанід (029) 380 13 75

Прадстаўнікі Асамблеі НДА, Беларускага інстытута 
стратэгічных дасьледаваньняў BISS, Нацыянальнай 
плятформы грамадзянскай супольнасьці Ўсходняга 
партнэрства, прадстаўнікі кампаніяў апазыцыйных 
кандыдатаў, сябры дэмакратычных партыяў падсумавалі 
вынікі  палітычнага году й прааналізавалі ўплыў 
падзеяў 19 сьнежня на грамадзтва.

Прысутныя абмяркоўвалі далейшыя траекторыі 
разьвіцьця краіны, магчымыя стратэгіі дзеяньняў 
для грамадзянскай супольнасьці.

Пасьля апошніх прэзыдэнцкіх выбараў у 
зьнешнепалітычнай сфэры сытуацыя ў Беларусі ру-
хаецца па тым жа самым коле. Эўропа, нягледзячы 

КРУГЛЫ СТОЛ “БЕЛАРУСЬ ПАСЬЛЯ 19 СЬНЕЖНЯ” У 
МЕЖАХ ГРАМАДЗЯНСКАЙ КАМПАНІІ ВЫБІRIGHT

на радыкальную рыторыку, рэальна сваіх дзеяньняў, 
параўнальна з 2006 годам, істотна не зьмяніла. 
Узаемадачыненьні па лініі ЭЗ-Беларусь адбываюцца 
па наступнай схэме: канфлікт з нагоды выбараў і 
парушэньня правоў чалавека – барацьба за вызва-
леньне палітвязьняў у форме дыялёгу – вызваленьне 
палітвязьняў – замірэньне – уяўная лібэралізацыя 
– новы канфлікт.

Удзельнікі круглага стала абмяркоўвалі, якім 
чынам пазьбегнуць гэтага зачараванага кола, якое, 
відавочна, зараз круціцца шпарчэй з-за неспрыяль-
най для ўладаў эканамічнай сытуацыі.

«Паводле рассылкі belngo.info»

27 лютага 2011 г. у моладзевым цэнтры пры касцёле 
Езуса Міласэрнага ў Віцебску адбылася сустрэча з 
вядомай полацкай паэткай, выканаўцай песень на 
ўласныя вершы Лерай Сом. Аўтарка паэтычных кніг 
«Блюз каралеўскае кухні», «Свабода Слова Зіма» і 
інш. вядомая таксама фантастычнымі творамі для 
моладзі. Напэўна, менавіта таму значную колькасць 
слухачоў з ліку тых, што прыйшлі на сустрэчу, 
складалі людзі маладога ўзросту, найперш студэнты 
віцебскіх універсітэтаў.

Са словаў, якія прысутныя адрасавалі госці, 
бачная была і іх цікавасць да беларускай бардаўскай 
песні наогул, і веданне творчых набыткаў Леры 
Сом у прыватнасці. Вечарыну вяла паэтка Людміла 
Сіманёнак. Не засталіся ўбаку і іншыя літаратары 
абласнога цэнтра. Напрыклад, з трапнымі пародыямі 
на адрас госці-палачанкі выступіў паэт-гумарыст 
Міхась Мірановіч, а Наталля Салаўёва і Мар’ян 

прайшла сустрэча з паэткай Лерай Сом
Даргель прачыталі прысвечаныя ёй вітанні-
экспромты. 

Не абышлося і без пытанняў, якія датычылі як 
уласна тэматычных абсягаў паэзіі Леры Сом, так і 
развагаў адносна вызначэння меры таленту згодна 
з праўдамі веры, хрысціянскіх традыцый, Божых 
загадаў. Напрыканцы сустрэчы ад імя парафіянаў і 
ўсіх прысутных да Леры Сом звярнуўся са словамі 
падзякі канцлер курыі Віцебскай дыяцэзіі кс. Раман 
Мурзіч. 

Наступныя мерапрыемствы адбудуцца ў моладзевым 
цэнтры касцёла Езуса Міласэрнага 5 сакавіка гг. а 
15-й гадзіне (сустрэча з выкладчыкамі Еўрапейскага 
гуманітарнага ўніверсітэта на тэму «Адкрый у 
сабе філосафа») і 6 сакавіка а 16-й гадзіне 
(парафіяльная імпрэза, прысвечаная Дню жанчын і 
пачатку Вялікага посту).

новых актывістаў, якія складалі абсалютную 
большасьць на Плошчы, абвясьцілі аб стварэньні 
руху "За свабоду", які меўся аб’яднаць усіх 
прыхільнікаў пераменаў у краіне на агульнай 
пазапартыйнай пляцоўцы. Эўразьвяз вітаў мірную 
спробу пратэсту, у тым ліку праз прысуджэньне 
тагачаснаму адзінаму кандыдату ад апазыцыі прэміі 
Эўрапарлямэнту "За свабоду думкі" імя Андрэя 
Сахарава.

Аднак арыентацыя на Ўсход і зайздрасьць 
партыйных босаў, якія думалі перадусім пра 
абарону сваіх вотчынаў ад эфэмэрнага "рэйдэрскага 
захопу", прывялі да Кангрэсу-2007 і рашэньня аб 
ратацыйным кіраўніцтве АДС. Як казалі ў той час 
старыя партыйныя кіраўнікі: "Нам не патрэбен зараз 
адзіны лідэр, мы ўсе лідэры". 

Галоўным галаўным болем АДСных "рататараў" 
стаў не рэжым, а былы адзіны кандыдат, які за 
кароткія тэрміны атрымаў добрую вядомасьць у 
краіне і за мяжой. Наш заклік абраць на гэтым 
Кангрэсе аднаго ці новага, ці старога лідэра 
для рэальнай супольнай працы быў заблякаваны. 
Здабытак 2006 году расьцерушыўся ўсімі намі. З 
вышыні сёньняшняга дня відавочна, што ратацыйная 
безадказнасьць і прывяла да "параду кандыдатаў" 

на выбарах-2010. 
У 2010 годзе цуду яднаньня ўжо немагчыма было 

чакаць. У кандыдатаў былі розныя задачы. Усе 
ініцыятывы аб вызначэньні "адзінага" былі толькі 
прыгожымі словамі. Мы заўсёды казалі: стратэгію 
і прахаднога (асоба + рэсурсы) кандыдата — "на 
бочку", і мы гатовыя падтрымаць яго як адзінага 
пры ўмове, што ён выступае за незалежнасьць і 
эўрапейскі выбар. 

Менавіта адсутнасьць адзінства апазыцыі, а 
таксама відавочнае нежаданьне рэжыму лічыць галасы 
нашых суграмадзянаў вымусілі мяне пайсьці на цяжкі 
і неадназначны крок — адмовіцца ад балятаваньня ў 
якасьці кандыдата на прэзыдэнта. Я не хацеў быць 
статыстам і пешкай у чужых гульнях.Не шкадую аб 
маім рашэньні, якое я абгрунтаваў нежаданьнем 
гуляць у чужыя сцэнары, дзе толькі адзін актор, 
рэжысэр і пастаноўшчык. Ведаю, што ў значнай часткі 
актывістаў было расчараваньне і неразуменьне 
майго кроку. Яшчэ раз прашу прабачэньня ў маіх 
прыхільнікаў. Але час паказаў, што маё рашэньне 
было правільным. 

працяг у наступным нумары

Час пазытыўнай альтэрнатывы 

У Беларусі рэальны заробак (з улікам інфляцыі) 
зьнізіўся ў студзені на 12,9% у параўнаньні са сьнеж-
нем мінулага году, паведамілі ў Белстаце. Намінальны 
сярэднемесячны заробак скараціўся на 186 тысяч рублёў. 
Ці можна гэта назваць часовай сэзоннай зьявай альбо 
гэта адлюстраваньне тэндэнцыяў у беларускай эканоміцы? 
На пытаньні адказвае эканаміст Міхал Залескі.

- Намінальны сярэднемесячны заробак склаў у 
студзені 2011 году 1.409.600 рублёў супраць 1.595.900 
у сьнежні, скараціўшыся на 11,7%. Ці гэта сэзонная 
студзеньская зьява ці тут ужо працуе пэўная пасьля-
выбарная тэндэнцыя? 

Залескі: Так, працэнтаў на 8 гэта можна аднесьці на 
прэміі і выплаты, што былі ў канцы году. І працэнты на 
2-3 — гэта ўжо складваецца тэндэнцыя ў эканоміцы. 

Звычайна перад новым годам людзям выдаюць шмат грошай, 
пасьля новага году прадпрыемствы пачынаюць крэдытавац-
ца. Тут яшчэ ёсьць нюанс, нібыта шмат сьвятаў прыпадае 
на студзень. Але люты мае яшчэ менш працоўных дзён, так 
што паглядзім, ці будуць заробкі ў лютым яшчэ меншыя. 

У любым выпадку, такія ваганьні непажаданыя на рынку. І 
прадаўцы арыентуюцца на плацёжаздольны попыт, і спажыўцы 
арыентуюцца на пэўную стабільнасьць.

- Эканамісты казалі, што ў канцы году ўлада наўмысна 
напампоўвала рост заробку ў выбарчых мэтах, і што працяг-

зьмяншэньнЕ заробкАЎ? 
ваць гэтую тэндэнцыю будзе немагчыма. Ці пацьвярджаюць гэтыя 
перасьцярогі студзеньскія вынікі, ці можна сказаць, што ця-
пер няма аб’ектыўных прычынаў у эканоміцы для росту заробку? 

Залескі: Ва ўсім сьвеце асаблівасьць заробку ў тым, што 
ён зароблены. У нас дзеля дэмагагічных папулісцкіх мэтаў у 
канцы году вялі кампанію — давайце забясьпечым 500 даляраў. 
Нібыта дасягнем гэтыя 500 даляраў і будзе ўсім шчасьце. 
Для «шчасьця» трэба людзям рукі разьвязаць. У нас жа ўсе 
«рэформы» зводзяцца да таго, што спачатку ўрад нешта ціха 
прапішчэў, а потым Лукашэнка на іх нагамі натупаў і сказаў, 
што ня будзе вам ані зямельнай рэформы, ані прыватызацыі. 

- Ці можна сказаць, што рост заробку ў 2010-м дасягаўся 
ў тым ліку і замежнымі крэдытамі? 

Залескі: Нельга канцэнтравацца толькі на замежных крэды-
тах, хаця яны сваю ролю адыгралі. На сёньняшні дзень наша 
слаўная сельская гаспадарка вінаватая дзяржаве 18 трыльёнаў 
рублёў, гэта звыш 6 мільярдаў даляраў. Таму ўнутраныя крэ-
дыты ня меншыя за зьнешнія. І сельская гаспадарка ў нас не 
адна галіна, што бярэ крэдыты. Хтосьці браў грошы ў банках 
пад абарот і павышаў заробкі, нехта пазычаў за мяжой і так-
сама павялічваў заробкі. У той час як ва ўсім сьвеце кож-
ны гаспадар рупіцца пра падвышэньне прадукцыйнасьці працы.

Віталь Цыганкоў

На працягу некалькіх апошніх тыдняў усе СМІ 
(кожны з розных ракурсаў) распавядаюць пра 
традыцыі, мерапрыемствы, навіны, звязаныя з на-
дыходзячым Днём святога Валянціна. Святы Валянцін 
лічыцца апекуном сужэнстваў, і з яго імем звяза-
на шырока распаўсюджаная традыцыя «валянцінак», 
т. зв. віншавальных паштовак у «свята закаха-
ных». Упершыню гэтае свята адзначалася ў 496 г.

Язычніцкія пачаткі 

Карані сённяшніх «валянцінак» трэба шукаць не 
ў хрысціянстве, а ў язычніцкім Рыме. Гэтая дата 
была абрана самой прыродай: у сярэдзіне люта-
га птушкі, якія гнездаваліся ў Вечным Горадзе, 
распачыналі любоўныя залёты і аб’ядноўваліся ў 
пары. Гэта лічылася сімвалічным абуджэннем прыро-
ды, якое прадвяшчала хуткі прыход вясны. З гэтай 
прычыны на 15 лютага рымляне вызначалі дату свят-
кавання т. зв. «луперкаліяў» (ад лац. Lupercalia) 
— фэсту на ўшанаванне бога плоднасці Фаўна (Лу-
перка). Напярэдадні святкавання праводзілася 
любоўная латарэя: імёны дзяўчат запісваліся на 
лістках паперы, пасля чаго іх выцягвалі хлоп-
цы — такім чынам гэтыя дзяўчаты станавіліся іх 
партнёршамі на час «луперкаліяў». Здаралася, што 
з гэтага часу пары сустракаліся на працягу цэ-
лага года альбо нават заставаліся адно з адным 
на ўсё жыццё.

У IV стагоддзі, калі хрысціянства стала пану-
ючай рэлігіяй у Рымскай імперыі, язычніцкія свя-
ты паступова замяняліся святамі хрысціянскімі. 
«Луперкаліі» былі настолькі папулярнымі, што 
ўтрымаліся ажно да канца V ст. Скасаваў гэ-
тае свята ў 496 г. Папа Гелазій І, змяніўшы 
яго бліжэйшым па літургічным календары святам 
мучаніка Валянціна. Дзень святога Валянціна стаў 
сапраўдным днём закаханых у Сярэднявеччы.

З гісторыі валянцінак 
Чаму валентынкі?

Паводле падання, у часы панавання цэзара Клаўдыя 
Готыка Рым быў уцягнуты ў крывавыя войны, непапу-
лярныя да такой ступені, што мужчыны не жадалі ісці 
ў войска. Цэзар зрабіў выснову, што прычынай такіх 
паводзінаў было нежаданне мужчынаў пакідаць сваіх 
нявестаў і жонак. Таму ён адмяніў усе запланаваныя 
заручыны і шлюбы. Святар Валянцін дапамагаў парам, 
якія жадалі ажаніцца, і рабіў гэта патаемна. Ад-
нак яго злавілі і прысудзілі да пакарання смерцю. 
Валянціна білі, пакуль ён не сканаў, пасля чаго яму 
адсеклі галаву. 

Гэта адбылося 14 лютага 269 г. — у дзень, калі 
праводзіліся т. зв. «любоўныя латарэі». Леген-
да дадае, што перад пакараннем у турме Валянцін 
пасябраваў з дачкою вартаўніка, якая наведвала 
яго і падтрымлівала маральна. У знак удзячнасці 
ён пакінуў ёй на развітанне ліст у форме сэрца, 
на якім напісаў: «Ад твайго Валянціна». У 1496 г. 
папа Аляксандр VI абвясціў святога Валянціна апе-
куном закаханых.

У 1800 г. амерыканка Эстэр Хоўланд паклала пача-
так традыцыі высылання гатовых «валянцінак». Сёння 
імі ва ўсім свеце абменьваюцца не толькі закаханыя, 
але таксама дзеці і падлеткі ў школах. 

Найбольш вядомым іх стваральнікам быў французскі 
графік Раймон Пейнэ. Ён пачаў іх публікаваць у 1965 
г., калі дзень 14 лютага ў Францыі быў афіцыйна аб-
вешчаны Днём закаханых. У Аўстрыі ў гэты дзень ад-
бываюцца вулічныя шэсці, у Англіі закаханыя дораць 
адно аднаму сэрцы з картона, упрыгожаныя выявамі 
Рамэо і Джульеты, а ў Амерыцы — проста шлюць лісты 
па электроннай пошце. Далучыліся да святкавання і 
беларусы, якія часцей за ўсё ўручаюць сваім каха-
ным гатовыя паштоўкі-«валентынкі».

